
ᓇᓗᓇᐃᔭᖅᓯᒪᓂᖏᑦ 

 

ᒥᑭᔫᑎᑦ ᐃᒪᕐᒥ ᐱᕈᖅᑐᑦ ᐃᒪᕐᒥ ᑕᐃᔭᐅᔪᑦ ᒥᑭᔫᑎᕋᓛᑦ ᐃᒪᕐᒥ ᐱᕈᖅᑐᑦ ᑐᓐᖓᕕᒋᔭᓪᓗᐊᑕᐅᔪᑦ ᐅᑭᐅᑕᖅᑐᒥ ᐃᒪᕐᒥ 

ᓂᕿᐅᓪᓗᑎ. ᐃᑲᔪᖃᑦᑕᖅᑐᑦ ᓂᕆᔭᐅᓪᓗᑎ ᐃᖃᓗᓐᓄᑦ, ᐊᒻᒨᒪᔪᓄᑦ, ᐊᒻᒪ ᐊᒥᓱᓄᑦ ᐊᓯᖏᓐᓄᑦ ᐆᒪᔪᓄᑦ ᐱᒻᒪᕆᐅᔪᓂᑦ 

ᐅᑭᐅᑕᖅᑐᒥ ᐊᕙᑎᖏᓐᓂ ᐊᒻᒪ ᐊᖑᓇᓱᐊᓂᐃᕐᒧᑦ. ᒥᑭᔫᑎᕋᓛᑦ ᐃᒪᕐᒥ ᐱᕈᖅᑐᑦ ᐱᒻᒪᕆᐅᒻᒥᔪᑦᑕᐅᑦ ᐱᔾᔪᑎᒋᓪᓗᒍ 

ᐱᖃᑦᑕᕐᓂᖏᓐᓄᑦ ᑳᐸᓐᓂᑦ ᓯᓚᒦᖔᖅᑐᓂᑦ. 

 

ᐊᒥᓲᓂᖏᑦ ᒥᑭᔫᑎᕋᓛᑦ ᐃᒪᕐᒥ ᐱᕈᖅᑐᑦ ᐃᒪᕐᒥ ᐊᓯᔾᔨᖃᑦᑕᖅᑐᑦ ᐊᕐᕌᒍᒥᑦ ᐊᕐᕌᒍᒧᑦᓯᑯᖓ, ᓯᕿᓐᓂᕐᓂᖓ, ᐃᒪᖓ 

ᐆᓇᕐᓂᖓ, ᐊᒻᒪ ᐊᓯᖏᑦ ᐊᕙᑎᖓᓄᑦ ᖃᓄᐃᓐᓂᕆᔭᖏᑦ ᐊᓯᔾᔨᑎᓪᓗᒋᑦ. ᑐᑭᓯᔭᐅᓂᖏᑦ ᖃᓄᖅ ᑖᒃᑯᐊ ᐊᓯᔾᔨᖅᑐᑦ 

ᓴᖅᑭᖃᑦᑕᖅᓯᒪᔪᑦ ᕼᐊᓐᓇᓚᖏᓐᓃᑦᑐᓂᑦ ᐊᕐᕌᒍᖃᑦᑕᖅᓯᒪᔪᓂᑦ ᐅᕙᑦᑎᓐᓂ ᑐᑭᓯᑦᑎᐊᑎᑦᑎᓂᖅᓴᐅᔪᓐᓇᖅᑐᑦ ᖃᓄᖅ 

ᐅᑭᐅᑕᖅᑐᒥ ᐃᒪᖓᓂ ᐊᕙᑎᖏᓐᓂ ᖃᓄᐃᓕᓂᖃᕐᒪᖔᑕ ᓯᓚᖓᓄ ᐊᓯᔾᔨᕐᓂᖓᓄᑦ ᐊᒻᒪ ᐊᓯᖏᓐᓄᑦ ᐃᓄᓐᓄᑦ 

ᐱᓕᕆᔭᐅᔪᓄᑦ, ᐱᖃᓯᐅᑎᓪᓗᑎ ᓯᕗᓂᔅᓴᒥ ᐃᒪᐅᑉ ᑭᓪᓕᖏᑦ ᐱᕙᓪᓕᐊᓂᖏᓐᓄᑦ. 

 

ᐃᓚᖏᑦ ᐃᒪᕐᒥ ᐆᒪᔫᑎᕋᓛᑦ, ᓲᕐᓗ ᐊᒻᒨᒪᔪᐃᑦ ᐊᒻᒪ ᐊᐅᐸᖅᑐᑦ ᐃᒪᕐᒥ ᐱᕈᖅᑐᑦ, ᐱᕈᕐᓂᖃᖅᑐᑦ ᐊᕐᕌᒍᑕᒫᑦ 

ᖁᓕᕇᓐᓂᖃᖅᑐᓂᑦ ᐊᔾᔨᐸᓗᖏᓐᓂ ᓇᐹᖅᑐᐃᑦ ᐱᕈᕐᓂᖏᓐᓄᑦ ᖁᓕᕇᓐᓂᖏᓐᓂ. ᑖᒃᑯᐊ ᖁᓕᕇᓐᓂᖃᖅᑐᑦ 

ᑐᑭᓯᒋᐊᕈᑎᖃᖅᑎᑎᔾᔪᑦ ᐅᐊᑦᑐᐊᕈ ᐃᒪᐅᕙᓚᐅᖅᑐᒥᑦ ᖃᓄᐃᓐᓂᕆᒪᐅᖅᓯᒪᔭᖏᓐᓂ ᐊᒻᒪ ᐱᔪᓐᓇᑎᑦᑎᔪᖅ 

ᖃᐅᔨᓴᖅᑎᓂᑦ ᖃᐅᔨᓴᕐᓗᑎ ᖃᓄᖅ ᐃᒪᖅ ᐊᕙᑎᖓ ᐊᓯᔾᔨᖅᓯᒪᓂᖓᓄᑦ ᐊᑯᓂᐅᔪᒧᑦ ᐱᖃᓯᐅᑎᓪᓗᑎ ᐃᒪᕐᒥ 

ᐱᕈᖅᑐᑦ ᐊᔾᔨᒌᖏᖃᑦᑕᕐᓂᖏᓐᓄᑦ. 

 

ᐱᓕᕆᐊᒧᑦ ᑐᕌᒐᖏᑦ 

ᑖᓐᓇ ᐱᓕᕆᐊᖅ ᖃᐅᔨᓴᓂᐊᖅᑐᖅ ᐊᒻᒨᒪᔪᓂᑦ ᐊᒻᒪ ᐊᐅᐸᖅᑐᓂᑦ ᐃᒪᕐᒥ ᐱᕈᖅᑐᓂᑦ ᓄᐊᑕᐅᓯᒪᔪᑦ ᖃᓂᒋᔭᖓᓂ 

ᕿᑭᕐᑕᖅᔪᐊᖅ (ᐃᓗᐊᓂ115 ᑭᓚᒦᑕᐃᑦ) ᑐᑭᓯᑦᑎᐊᓂᖅᓴᕆᓂᐊᕐᓗᒋᑦ ᐊᑯᓂᐅᔪᒧᑦ ᐊᓯᔾᔨᖅᑐᑦ ᐃᒪᕐᒥ ᐊᕙᑎᖓᓂ 

ᐊᒻᒪ ᐃᒪᕐᒥ ᐱᕈᖅᑐᓂᑦ. 

ᐱᓕᕆᐊᖅ ᒪᕐᕉᓐᓂ ᐱᓕᕆᓂᓪᓗᐊᑕᖃᖅᑐᖅ: 

1. ᓄᐊᑦᑎᓗᑎ ᐊᒻᒨᒪᔪᓂᑦ ᐊᒻᒪ ᐊᐅᐸᖅᑐᓂᑦ ᐃᒪᕐᒥ ᐱᕈᖅᑐᓂᑦ ᐃᒪᐅᑉ ᑭᓪᓕᖏᓐᓂ ᖃᓂᒋᔭᖓᓂ 

ᕿᑭᕐᑕᖅᔪᐊᖅ. 

2. ᐋᖅᑭᔅᓯᓗᑎ ᒥᑭᔪᒥᑦ ᐃᒪᕐᒧᑦ ᖃᐅᔨᓴᐅᑎᒥᑦ ᐊᑕᐅᓯᕐᒧᑦ ᐊᕐᕌᒍᒧᑦ ᖃᐅᔨᓴᕐᓗᓂ ᖃᓄᖅ ᐊᐅᐸᖅᑐᑦ ᐃᒪᕐᒥ 

ᐱᕈᖅᑐᓂᑦ ᐱᕈᖃᑦᑕᕐᒪᖔᑕ ᐊᓯᔾᔨᐸᓪᓕᐊᔪᒥᑦ ᐊᕙᑎᖓᓂ ᖃᓄᐃᓐᓂᕆᔭᖓᓂ.  

 

ᑕᐃᒪᐃᒍᓐᓇᕐᓂᖃᖅᑎᓪᓗᒍ, ᖃᐅᔨᓴᓂᕐᒧᑦ ᐃᖅᑲᓇᐃᔮᖑᔪᖅ ᐊᐅᓚᑕᐅᓂᖃᓂᐊᖅᑐᖅ ᐱᖃᓯᐅᔾᔨᓗᓂ ᐊᓯᖏᓐᓄᑦ 

ᖃᐅᔨᓴᓂᕐᒧᑦ ᐱᓕᕆᐊᓄᑦ ᐊᕙᑎᖓᓂ ᐊᑦᑐᐃᓗᐊᕐᔭᐃᖅᓯᒪᑎᑦᑎᓗᑎ ᐊᒻᒪ ᖃᑦᑏᓐᓇᕈᕆᐊᕐᓗᒋᐱᑦ ᐱᔭᐅᔪᒪᔪᑦ 

ᓄᓇᓕᒻᒥᐅᑕᓄᑦ. 

 

ᖃᐅᔨᓴᕐᕕᐅᔪᒥᑦ ᐱᓕᕆᔭᐅᔪᑦ 

 

ᖃᐅᔨᓴᓂᕐᒧᑦ ᐃᖅᑲᓇᐃᕐᓂᖃᓂᐊᖅᑐᑦ ᐊᑯᓐᓂᖏᓐᓂ ᐋᒡᒌᓯ 2026 ᐊᒻᒪ ᐅᑦᑑᐱᕆ 2029. ᖃᐅᔨᓴᕐᓂᐅᔪᖅ 

ᓇᔪᕐᓂᐊᖅᑕᖓ ᕿᑭᖅᑕᖅᔪᐊᒥ ᖃᐅᔨᓴᕐᕕᒃ ᐊᒻᒪ ᐱᖃᓯᐅᔾᔨᓂᐊᖅᑐᖅ ᐅᒥᐊᒃᑯᑦ ᐊᐅᓪᓚᖃᑦᑕᕐᓂᐅᔪᑦ ᐊᒻᒪ 

ᐊᖅᑲᐅᒪᖃᑦᑕᕐᓂᖅ ᖃᓂᒋᔭᖓᓂ ᕿᑭᕐᑕᖅᔪᐊᖅ. 

 

ᓄᓇᓕᐅᔪᖅ ᐃᓚᒋᔭᐅᑎᑕᐅᓂᖓ 

 

ᐃᖅᑲᓇᐃᔭᖃᑎᖃᕐᓂᖅ ᓄᓇᓕᐅᔪᒥᑦ ᐱᒻᒪᕆᐅᔪᖅ ᐃᓚᒋᓪᓗᓂᐅᒃ ᑖᔅᓱᒧᖓ ᐱᓕᕆᐊᒧᑦ. ᐃᓄᐃᑦ ᖃᐅᔨᒪᔭᖏᑦ ᐊᒻᒪ 

ᑕᑯᓯᒪᔭᖏᑦ ᐃᑲᔪᓂᐊᖅᑐᑦ ᑐᑭᒧᐊᖅᑎᑦᑎᓗᑎ ᓂᕈᐊᓂᕐᒥᑦ ᖃᐅᔨᓴᕐᕕᒋᔭᐅᔪᓂᑦ ᐊᒻᒪ ᐱᐅᓯᑎᑦᑎᒋᐊᕐᓗᑎ ᐅᕙᒍᑦ 



ᑐᑭᓯᓂᖏᓐᓄᑦ ᐊᕙᑎᖓᓂ ᐊᓯᔾᔨᖅᑐᓂᑦ. ᐃᖅᑲᓇᐃᔭᖃᑎᖃᕐᓂᖅ ᐊᐅᓪᓚᕈᔾᔨᔨᓂᑦ ᐊᒻᒪ ᐱᓕᕆᖃᑎᑦᑎᓐᓂ 

ᓇᓗᓇᐃᖅᓯᓂᐊᖅᑐᑦ ᖃᐅᔨᓴᓂᕐᒧᑦ ᐃᖅᑲᓇᐃᔮᖑᔪᖅ ᖃᓄᐃᓕᓂᖃᖅᑎᑎᖏᓪᓗᓂ ᐊᖑᓇᓱᓂᕐᒧᑦ ᐱᓕᕆᔭᐅᔪᓂᑦ.  

ᐱᓕᕆᐊᖅ ᐃᖅᑲᓇᐃᔮᔅᓴᖃᖅᑎᑦᑎᓂᐊᖅᑐᖅ ᓄᓇᓕᒻᒥ ᐅᒥᐊᓂ ᐊᐅᓚᑦᑎᔨᓂᑦ ᐊᒻᒪ ᖃᐅᔨᓴᕐᕕᐅᔪᒥᑦ ᐃᑲᔪᖅᑎᓂᑦ 

ᐊᒻᒪ, ᑕᐃᒪᐃᒍᓐᓇᕐᓂᖃᖅᑎᓪᓗᒍ, ᐃᓕᓐᓂᐊᑎᑦᑎᓗᑎ ᖃᐅᔨᓴᓂᕐᒧᑦ ᐊᖅᑲᐅᒪᓂᕐᒧᑦ ᐊᒻᒪ ᖃᐅᔨᓴᕐᕕᒻᒥ 

ᐊᑐᖅᑕᐅᕙᑦᑐᓂᑦ. ᓄᓇᓕᒻᒥᐅᑕᐃᑦ ᑐᓂᓯᓯᒪᔭᕇᖅᑐᑦ ᐱᒻᒪᕆᐅᔪᓂᑦ ᖃᐅᔨᒪᓂᐅᔪᓂᑦ ᓇᓗᓴᐃᖅᓯᓪᓗᑎ ᖃᐅᔨᓴᓂᕐᒧᑦ 

ᓇᒦᓐᓂᖏᓐᓄᑦ ᐊᒻᒪ ᑐᓂᓯᓪᓗᑎ ᑕᑯᓯᒪᔭᖏᓐᓂ ᓄᓇᓕᒻᒥ ᐃᒪᕐᒥ ᐊᕙᑎᖓᓂ. 

 

ᑐᓂᔭᐅᓂᖏᑦ ᖃᓄᐃᓐᓂᕆᔭᖏᑦ 

 

ᐱᓕᕆᐊᒧᑦ ᑐᑭᓯᒋᐊᕈᑎᖏᑦ ᑐᓂᔭᐅᓂᐊᖅᑐᑦ ᕼᐊᒻᒪᓚᒃᑯᓐᓄᑦ ᐊᒻᒪ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᓐᓄᑦ (HTA) 

ᐊᕐᕌᒍᑕᒫᑦ ᐅᓂᒃᑳᑎᒍᑦ ᐊᒻᒪ ᓄᓇᓕᒻᒧᑦ ᑕᑯᔅᓴᐅᑎᑦᑎᓂᕐᒧᑦ. ᑐᓴᖅᑎᑦᑎᓂᕐᒧᑦ ᐱᓕᕆᔭᐅᔪᑦ ᓄᓇᓕᒻᒥ 

ᐃᓕᓴᕕᒻᒨᖅᑎᑕᐅᓂᐊᖅᑐᑦ. 

 

ᑭᖑᓪᓕᖅᐹᒥᑦ ᖃᓄᐃᓐᓂᕆᔭᖏᑦ ᑐᓂᔭᐅᓂᐊᖅᑐᑦ ᓄᓇᓕᒻᒧᑦ ᓴᖅᑭᖅᑎᑕᐅᓚᐅᖅᑎᓐᓇᒋᑦ ᖃᐅᔨᓴᓂᕐᒧᑦ 

ᐅᖃᓕᒫᒐᕐᓂᑦ ᐊᒻᒪ ᑐᓂᔭᐅᔪᓂᑦ ᑲᑎᒪᓂᐅᔪᓂᑦ. ᖃᖓᑐᐃᓐᓇᒃᑯᑦ ᑕᐃᒪᐃᒍᓐᓇᕐᓂᖃᖅᑎᓪᓗᒍ, ᐃᓄᐃᑦ 

ᐱᓕᕆᖃᑎᕗᑦ ᐃᓚᒋᔭᐅᖁᔭᐅᓂᐊᖅᑐᑦ ᑐᓂᔭᐅᓂᖃᖅᑎᓪᓗᒍ ᖃᐅᔨᓴᕐᓂᐅᔪᖅ. 

 


